
 

 

 
 

Pou Piblikasyon Imedya: 02/10/2019  GOUVÈNÈ ANDREW M. CUOMO 
 

 

GOUVÈNÈ CUOMO ANONSE TO ITILIZASYON ANTREPRIZ KI GEN MINORITE AK 
FANM KÒM PWOPRIYETÈ YO OGMANTE RIVE 29.13 POUSAN NAN ETA A SA KI 

METE NOU NAN TÈT NASYON AN  
 

New York rapidman ap pwoche objektif li an ki se sèvi avèk MWBE pou 30 pousan 
kontra li yo  

 
Pandan ane fiskal 2018-109 la, yo te bay MWBE yo prèske 3 milya dola kontra eta; 

depi 2011, yo bay prèske 16 milya dola  
 
  

Jodi a, Gouvènè Andrew M. Cuomo te anonse to itilizasyon Antrepriz ki Gen Minorite ak 
Fanm kòm Pwopriyetè yo (Minority and Women-Owned Business Enterprises, MWBE) 
pou kontra avèk eta a yo te ogmante a 29.13 pousan pou Lane Fiskal 2018-2019 lan, 
epi konsa rive ankò a to ki pi wo a nan nasyon an. Ototal, MWBE yo te genyen plis pase 
2.93 milya dola an kontra avèk eta a pandan Ane Fiskal 2018-2019 la. Yo te fè anons la 
an konjonksyon avèk nevyèm Fowòm MWBE ànyèl la nan Eta New York, ki rasanble 
plizyè milye mèt biznis, dirijan kominotè, ofisyèl eta ak reprezantan founisè sèvis pou 
diskite sou opòtinite kontra epi aprann sou resous ki disponib yo pou MWBE yo.  
 
"Nan New York, nou konnen divèsite se yon pwen fò, pa yon feblès — epi lè nou bay 
biznis ki gen minorite ak fanm kòm pwopriyetè yo mwayen fè konpetisyon pou kontra 
avèk eta a, nou kreye yon pi bon New York pou tout moun", Gouvènè Cuomo te 
deklare. "To itilizasyon nou an ki nan tèt nan nasyon an reflete rezèv MWBE san parèy 
ki genyen nan Empire State la ak efò konbine nou an pou kreye yon teren jwèt pi egalitè 
pou konpayi sa yo."  
 
"Nou ap kraze baryè pou antreprenè debitan yo epi bay opòtinite pou garanti kwasans 
ak reyisit biznis ki gen minorite ak fanm kòm pwopriyetè yo", Gouvènè Adjwen Kathy 
Hochul te deklare. "Renouvèlman ak agrandisman pwogram MWBE djanm nou an ap 
fè vanse objektif New York genyen yo pou MWBE ki ap mennen nan nasyon an, avèk to 
itilizasyon an k ap grenpe rive a 29.13%. Nou pran angajman ankouraje ak ankadre 
biznis ki gen minorite ak fanm kòm pwopriyetè yo toupatou nan eta a, epi konsa kreye 
djòb epi ranfòse ekomomi an nan kad efò jeneral nou yo pou favorize divèsite."  
 
An 2011, Gouvènè Cuomo te etabli yon bi sèvi avèk MWBE yo pou 20 pousan nan 
kontra avèk eta a yo. De lane apre sa, nou te depase bi sa a — epi an 2014, Gouvènè 
Cuomo te monte bi an a 30 pousan, sib itilizasyon MWBE ki pi wo nan nasyon an. 
Pandan ane yo depi lè sa a, Eta New York fè pwogrè toutbon nan bi sa a, sa gen ladan 
rive a 28.62 pousan itilizasyon nan Ane Fiskal 2017-2018 la.  
 



 

 

Pandan Ane Fiskal 2018-2019 la, itilizasyon MWBE a te rive a 29.13 pousan, to ki pi wo 
yo anrejistre nan Eta New York, ki reprezante plis pase 2.93 milya dola nan kontra eta 
yo bay MWBE yo. Depi 2011, MWBE yo genyen 15.9 milya dola nan kontra eta.  
 
Komisè Pwovizwa, Prezidan ak Direktè Egzekitif Jeneral ak Komisè yo nonmen 
pou Empire State Development, Eric Gertler te deklare, "Devlòpman ekonomik 
alawonnbadè vle di ofri opòtinite pou pwopriyetè biznis yo kèlkeswa antesedan yo, e se 
egzakteman sa pwogram MWBE nou an ap fè. Nou wè pwogrè konstan nan bi 30 
pousan itilizasyon Gouvènè Cuomo a, epi jodi a se yon lòt pa nan pwosesis atenn — 
epi depase — objektif sa a ki nan tèt nan nasyon an".  
 
Kle a pou yon ogmantasyon konstan nan to itilizasyon MWBE a nan Eta New York depi 
2011 se devlopman yon pwogram MWBE dirab, kowòdone ki konbine sansibilizasyon 
enèjik biznis yo, angajman san rete ajans ak otorite eta yo, ak opsyon asistans teknik 
djanm pou mèt biznis yo. Yo mete aksan sou gran evantay resous ki disponib yo pou 
MWBE yo nan fowòm MWBE ànyèl eta a, ki kounye a sou nevyèm edisyon li.  
 
Tèm fowòm ane sa a — "Pran Devan nan Nasyon an (Leading the Nation)" — mete 
aksan sou efò New York ap fè yo ki pi bon nan nasyon an pou soutni MWBE yo. Aktivite 
de jou a ki te lanse pi bonè jodi a, rasanble plis pase 2,100 mèt biznis, dirijan kominote, 
ofisyèl eta ak reprezantan founisè sèvis. Patisipan yo gen okazyon aprann sou sijè ki 
soti depi nan renouvèlman Atik 15-A, ki bay pouvwa legal pou pwogram MWBE a, rive 
nan asistans finansye ak enfòmasyon sou gwo pwojè enfrastrikti yo. Gran Pwen yo 
enkli:  
 
Inisyativ Itilizasyon Òf ak Demann lan (Supply & Demand Utilization Initiative)  
 
Amezi to itilizasyon MWBE a nan Eta New York ap pwoche bi Gouvènè Cuomo a ki se 
30 pousan kontra eta a, eta a idantifye endistri ki gen to ba itilizasyon MWBE ak 
disponibilite MWBE ki dokimante. Lè li adapte sansibilizasyon an ak sèvis pou fim sa 
yo, New York kapab ede garanti divès biznis nan ekonomi an kapab fè konpetisyon pou 
kontra eta epi ogmante to itilizasyon an nan New York plis toujou.  
 
Ane sa a, yo elaji Inisyativ Itilizasyon Òf ak Demann lan pou soutni MWBE yo nan 
reklam ak maketin, achitekti, enjeniri, sèvis pou anviwònman, sèvis finansye, asirans, 
sèvis jiridik, sèvis medikal ak klinik, pwopriyete, kominikasyon, konsèy nan teknoloji 
enfòmasyon, lojisyèl, ekipman medikal, dantè, ak laboratwa, ekipman ak mèb biwo epi 
manje ak bwason. Inisyativ la ofri yon asistans presi pou chak endistri, sa gen ladan 
webinè espesyalize ak sèvis teknik nan men kolaboratè estratejik. 
 
Pwogram Konseye-Pwoteje (Mentor Protégé Program)  
 
Ane sa a, Eta New York te relanse Pwogram Konseye-Pwoteje MWBE li an, ki mete 
konseye founisè sèvis premye klas avèk fim MWBE ki sètifye. Fim konseye yo gide 
MWBE yo avèk konesans teknik pratik ak opòtinite kontak pou yo kapab pi byen jwenn 
opòtinite kontra avèk eta a.  
 
Renouvèlman Atik 15-A  
 

https://protect2.fireeye.com/url?k=30c369cf-6cfbcf72-30c190fa-000babd9fa3f-d90a0d74823ecef6&q=1&u=https%3A%2F%2Fnysmwbeforum.org%2F%23_blank


 

 

Atik 15-A ofri kad lejislatif la pou Pwogram MWBE a nan Eta New York epi Gouvènè 
Cuomo te renouvle li pi bonè ane sa a. Lwa sa yo fèk mete ajou a ranfòse pwogram 
MWBE eta a epi pwolonje li pou senk lane.  
 
Katriyèm Prim Ekselans ak Inovasyon Carey Gabay (Carey Gabay Excellence and 
Innovation Awards) Ànyèl  
 
Yo te rekonèt kat biznis MWBE nan Eta New York kòm benefisyè prim Ekselans ak 
Inovasyon Carey Gabay la. Onè sa a — ki pote non Carey Gabay, ki te sèvi kòm 
Konseye Jiridik Adjwen Gouvènè Cuomo epi kòm Premye Konseye Adjwen pou Empire 
State Development anvan li te mouri trajikman an Septanm 2015 — selebre MWBE ki 
sètifye yo nan New York pou lespri antreprenarya yo, angajman yo nan inovasyon ak 
efò yo pou ranfòse kominote yo, prensip Carey Gabay te suiv yo pandan sèvis li pou 
Eta New York.  
 
Gayan Prim pou Lespri Antreprenarya ak Akonplisman antanke yon MWBE Eta New 
York la Sètifye pou Ane 2019 la yo se:  
 

• Laura Cueva, Interior Innovations  
• Kirit Desai, Derive Technologies, LLC  
• Mary Warren, Black Horse Group, LLC  
• Edward O. Watts, Jr., Watts Architecture & Engineering, D.P.C.  

  
Pou aprann plis sou kijan pou vin yon MWBE Eta a sètifye, ale sou sit wèb Kanpay 
Sètifikasyon MWBE a (MWBE Certification Campaign) oswa rele (212) 803-2414.  
 

###  
  
 

Lòt nouvèl disponib sou sitwèb www.governor.ny.gov 

Eta New York | Chanm Egzekitif | press.office@exec.ny.gov | 518.474.8418  

 

ANILE ENSKRIPSYON OU 

